
SHTESA  E  RREGULLORËS  PËR  AUTO GARAT NË PISTAT MALORE 
 
Neni 1 - Pjesa e përgjithshme 
 
1.1  Bordi ekzekutiv i Federatës së Auto Sporteve të Kosovës shpall kampionatin e Kosovës në disiplinën 

malore, sipas dispozitave të rregullores mbi auto dhe karting sporte të FASK-ut, Rregulloreve të 
veçanta të FASK-ut, Rregullave sportive ndërkombëtare të FIA si dhe kësaj shtese të rregullores për 
garat në disiplinën malore. 

 
1.2  Në Kampionatin e Kosovës në garat e disiplinës malore mund të garojnë vetëm garuesit të cilët 

posedojnë licencë të FASK-ut. 
 
1.3  Në rastet, kur parqitet interes i veçantë, Bordi ekzekutiv i FASK-ut mund të shpallë si të hapur garën e 

caktuar duke konsideruar se nuk ka kufizime në pjesëmarrje lidhur me statusin e vozitësve. Atëherë 
FASK me ASN-të tjera duhet të ketë marreveshtje për pjesëmarrjen e vozitesve të tyre, me pëlqimin / 
lejen e ASN-së amë. Të gjithë garuesit pa marrë parasysh licencën e ASN-së duhet t’i përmbahen 
rregulloreve të FASK-ut. 

 
Neni 2 - Kalendari i Garave 
 
2.1 Auto Klubet, anëtare te FASK-ut mund të organizojnë gara për Kampionatin e Kosovës në shtigjet 

malore vetëm nëse ajo garë është e regjistruar në Kalendarin e Kampionatit të Kosovës.  
 
2.2 Vendi dhe data e secilës garë si dhe shënimet e organizatorit janë të regjistruara në Kalendarin e 

Kampionatit të Kosovës për vitin kalendarik dhe është pjesë përbërëse e shtesës. 
 
 
Neni 3 -Sistemi i poentimit  
 
3.1  Poentimi i garuesve me licencë të FASK-ut në plasmanin e përgjithshëm dhe në klasa bëhet sipas 

tabelës së mëposhtme:  
 

Plasmani 1 2 3 4 5 6 7 8 9 10 

Poenat 20 15 12 10 8 6 4 3 2 1 

 
Bordi ekzekutiv i FASK-ut, para aprovimit të kalendarit të garave për vitin vijues, mund të vendos 
koeficient tëndyshëm të poentimit (rritjen e poenave) për shtigjet e cektuaratë cilat i konsideron më të 
veçanta.  
 
Poentomi i garave me koificient 1.5 
 

Plasmani 1 2 3 4 5 6 7 8 9 10 

Poenat 30 22.5 18 15 12 8 6 4.5 3 1.5 

3.2 Në mënyrë që të poentohet gara për Kampionatin e Kosovës, është e nevojshme që në garë të 
startojnë së paku 15 garues me licencë të FASK-ut, kurse jashtë Kosovës së paku 10 garues me 
licencën e FASK-ut. 

 
3.3 Në mënyrë që plasmani sipas klasëve për Kampionatin e Kosovës të poentohet sipas tabelës nga 

paragrafi 3.1, është e nevojshme që në klasë të startojë (ta kalojnë vijën startuese me ngasje të vetë) 
së paku 2 (dy) garues me licencë të FASK-ut.  

 
3.4  Nëse në ndonjërën prej klasëve starton më pakë se 2 (dy) garues, atëhere klasa e till do të poentohet 

me 50 % pikëve. 
 
3.5  Në Plasmanin e garës hyjnë vetëm ata garues të cilët kanë arritur deri më së shumti 5 minuta kohe 

më dobët nga garuesi i plasuar para veti në atë garë në të njëjtën klasë. 
 
3.6  Nëse gara ndërpritet për shkak të fuqisë madhore ose nga shkaqet objektive pjesa e mbetur e garës 

nuk mund të konsiderohet si e rregullt dhe të jetë e poentuar, poenat në këte garë do t’i marrin 
vetëm garuesit sipas klasave të cilët në mënyrë të rregullt e kanë përfunduar garën, kurse plasmani i 
ekipeve në atë garë nuk do të shpallet. 

 

3.7  Nëse gara përbëhet prej dy vozitjeve, mirëpo për shkak të fuqisë madhore ose për shkaqe objektive 
është ndërprer, atëherë: 

- Klasat që i kanë përfunduar të dy vozitjet poentohen me 100% të pikëve 
- Klasat që kanë përfunduar vetëm një vozitje deri në momentin e ndërprejes së garës 

do të poentohen me 50% të pikëve 
- Në rast se gara është ndërprer pa u përfunduar vozitja e dytë në klasën përkatëse, 

atëherë voziesit e komplet klasës poentohen vetëm sipas rezultatit të arritur nga 
vozitja e parë 

- Plasmani ekipor në atë garë do të llogaritët me 50% të numrit të përgjithshëm të 
poenave në të gjitha klasat. 

 
Neni 4 - Plasmani i Vozitësve 
 

4.1 Titulli i Kampionit të Kosovës dhe klasifikimi përfundimtar i garuesve në plasmanin në klasa, caktohet 
në bazë të mbledhjes së pikëve të fituara në gara varësishtnga numri i garave në të cilat garuesi e ka 
pasur plasmanin më të mirë dhe atë: 

- Nëse janë mbajtur 8 (tetë) ose më shumë gara, atëherë rezultatet më të mira të 7 
garave merren parasysh; 

- Nëse janë mbajtur 7 (shtatë) gara, atëherë rezultatet më të mira të 6 garave merren 
parasysh; 

- Nëse janë mbajtur 6 (gjashtë) gara, atëherë rezultatet më të mira të 5 garave merren 
parasysh; 

- Nëse mbahen 5 (pesë) apo më pakë gara, atëherë për plasman poentohen të gjitha 
garat. 

Në qoftë se mbahen më pak se katër gara atëherë do të konsiderohet se kampionati i Kosovës në 
disiplinën malore nuk është mbajtur. 

4.1.1  Për të fituar të drejtën për t’u plasuar në plasmanin përfundimtar në fund të vitit në kampionatin e 
Kosoves në klasë, garuesi duhet të merr pjesë në klasën përkatëse së paku në 3 (tre) gara. 

 
4.1.2 Titulli i Kampionit të Kosovës në plasmanin gjeneral në fund të vitit, do të caktohet në bazë të 

mbledhjes së poenave të fituara në të gjitha garat të mbajtura gjatë vitit. Gjatë llogaritjes së 
rezultateve të fund vitit për plasmanin gjeneral do të meren parasysh të gjitha garat e kampionatit. 

 
4.2 Si garë me plasman më të dobët, e cila nuk merret parasysh me rastin e llogaritjes së rezultateve 

përfundimtare mund të konsiderohet edhe ajo garë në të cilën garuesi nuk ka marrë pjesë fare apo 
nuk ka startuar fare.  

 
4.3  Vozitësit nuk mund ti refuzohet si gare e plasmanit më të dobët ajo garë në të cilën nuk ka startuar 

për shkak të shqiptimit të dënimit të masës disiplinore të ndalimit të pjesëmarrjes, si dhe as ajo garë 
nga e cila ka qenë përjashtuar nga plasmani me vendimin e Drejtorit të garës ose Komisionit sportiv. 

 
4.4  Nëse në një sezon garuese në ndonjë klasë është poentuar më pakë se 50% gara me numër të plotë të 

poenave konsiderohet që Kampionati i Kosovës në atë klasë nuk është mbajtur. 
 
Neni 5 - Plasmani i Klubeve  
 
5.1  Klubi nuk lajmërohet enkas në garë. Plasmani i klubeve në një garë caktohen duke i mbledhur pikët e 

tre garuesve të klubit me rezultateve më të mira të arritura në klasat e tyre. 
 
5.2  Në rast të numrit të njëjtë të pikëve në garë, plasman më të mirë do të ketë ekipi/klubi: 

a) me anëtarët që kanë më shumë vende më të mira, 
b) anëtaret e të cilave, që poentohen për plasmanin e klubeve, kanë shumën e kohës totale më të 

mirë në garë. 
 
5.3 Në mënyrë që në një garë për Kampionatin e Kosovës të llogaritet plasmani i klubeve, është e 

nevojshme që në atë garë të marrin pjesë së paku tre (3) klube të regjistruara në FASK. 
 
5.4 Gjatë llogaritjes së rezultateve të fund vitit për plasmanin e klubeve meren parasysh të gjitha garat e 

kampionatit. 
 

Neni 6 -Garat e ekipeve të Sponzorëve  
 

6.1  Garuesit mund të grupohen edhe në ekipet e sponsoreve të cilët garojnë për plasman të veçantë –  të 
sponsoreve. 

 
6.2  Një ekip i sponzoreve – mund të përbëhet prej së paku dy (2) e më së shumti pesë (5) garues.  
6.3 Emërtimi dhe selia e ekipit të sponzorëve –mundesohet me licencimin nga FASK. Gjatë sezonit 

përbërja e ekipeve të sponsorëve mund të zgjerohet deri në përbërjen e plotë të ekipit. 
 
6.4  Sekretari i FASK-ut është i obliguar që organizatorit t’ia dërgoj, më së largu deri në fillim të garës, 

listën e licencave të lëshuara me emërtim të plotë të sponzoreve, selinë dhe përbërjen e skuadrës, 
klasat  dhe numërat startues të garusve të sponzorëve. 

6.5   Regjistrimi i ekipit të sponzorve është 50 € 
 
6.6  Për plasman të ekipeve të sponsoreve–për Kampionatin e Kosovës, është e mjaftueshme që në një 

garë të merr pjesë së paku dy (2) ekipe sponsorësh. 
 
6.7  Komisioni sportiv i garës është i obliguar që ekipet e sponzorveqë marrin pjesë në garë të regjistroj në 

procesverbalin e takimit të parë, me emërtimin e plotë të ekipit të spozoreve dhe përbërjen e ekipës. 
 
6.8  Organizatori është i obliguar që në listën e përkohshme startuese, të vendosur në tabelën e shpalljeve  

të futë përbërjen e ekipeve të sponzorve, për ankesat eventuale. 
 
6.9  Plasmani i ekipeve të sponzorve - caktohet në bazë të mbledhjes së pikëve të tre më të mirëve të 

ekipit të sponzorëve të cilat i kanë arritur në klasat e tyre. 
 
 
Neni 7 -Plasmani i Ekipeve te Spozoreve  
 
7.1 Plasmani përfundimtar në konkurrencën e ekipeve të sponsorëve, për Kampionatin e Kosovës, do të 

caktohet në bazë të mbledhjes së pikeve të ekipeve të sponzorve të arritur në të gjitha garat. 
 
Neni 8 - Numri i njejte i poenave  
 
8.1  Në rast të numrit të njëjtë të pikëve pas përfundimit të Kampionatit të Kosovës, garuesi më i mirë do 

të shpallet: 
a) garuesi i cili i ka arritur më tepër vende të para, e nëse numri i vendeve të para është i njejtë, 

atëhere garuesi i cili ka zënë më shumë vende të dyta, etj., duke marrë parasysh të gjitha 
garat e poentuara; 

b) garuesi i cili ka pasur më shumë pozita më të mira startuese (sipas treningut zyrtarë) në gara 
(më shumë të para, pastaj të dyta, etj.); 

c) nëse në asnjë mënyrë nga paragrafet e mëparshme nuk mund të caktohet plasmani, vendi 
më të mirë i takon garuesit i cili ka shumën kohërave më të mira në gara në të cilat kanë 
garuar së bashku, e në rast se nuk kanë plasman të përbashkët, garuest e ndajnë të njëjtin 
vend. 

 
8.2  Në rast të numrit të njejtë të poenave pas përfundimit të Kampionatit të Kosoves, Klubi / Ekipi i 

Sonzoreve më i mirë, do te shpallet: 
a) Klubi / Ekipi i Sponzoreve, me më shumë plasmane më të mira të arritura në gara 
b) Klubi / Ekipi i Sponzoreve, kanë kohen mesatare më të mire në të gjitha garat e poentuara. 

 
Neni 9 -Kushtet për shtigjet / Pistat  
 
9.1  Të gjitha Shtigjet / Pistat malore në të cilat organizohen garat për kampionat të Kosoves duhet të 

posedojnë Licencën të FASK-ut për shtegun përkatës, e cila perveç tjerash duhet të përfshijë 
parkingun e servisimit, parkingun e mbyllur, rrugën e evakuimit dhe drejtimet alternative. 



 
 

   

 
FASK - SHTESA  E  RREGULLORËS  PËR  AUTO GARAT NË PISTAT MALORE                          Faqe 5 nga 20 

 
9.2 Gjatësia e pistës në garat malore për Kampionatin e Kosovës duhet të jetë min 2.000m kurse max 

12.000m. Gjërësia e pistës min. 5m. 
 
9.3  Nëse pista është më e shkurtër se 5000m, gara do të përbëhet prej dy ose tre vozitjeve derisa gjatësia 

e garës të e kalon 5001m, me kusht që për plasman në atë garë merret mbledhja e kohëve të arritura 
nga të gjitha vozitjet. 

 
Neni 10- Kushtet për organizimin e gares  
 
10.1 Organizatori është i obliguar që të siguroj lejet e nevojshme nga organet kompetente për mbajtjen e  

garave në rrugët publike: 
 
10.2 Organizatori duhet të ketë të paktën një, sipas nevojses edhe më shumë tabela të shpalljeve në të 

cilat do të postohen njoftimet dhe rezultatet. 
 
10.3 Organizatori është i detyruar që të siguroj: 
- Rregulloren e veçantë të garës, e cila duhet të jetë e vërtetuar nga ana e FASK-ut më së largu 7 ditë 

para mbajtjes së garës, 
- Radio lidhjen në mes të startit dhe cakut, në gjatësinë e pistës në vendet e marshalleve, dhe 

drejtorisë së garës, 
- Automjetin e ndihmes së parë shëndetësore me pajisje përkatëse dhe personel profesional, 

automjetin e zjarrfikësve dhe automjetet për transportin e automjeteve të prishura dhe në gjendje jo 
të rregullt, 

- Në rastet kur shtegu është më i gjatë se 3000m sygjerohet edhe një automjet shtese shëndetësor dhe 
automjet zjarrfikës me personal të vendosur në lokacionin përgjatë pistës të cilin e cakton Komisioni 
për licencimin e pistave, 

- Sygjerohet cisternën me ujë të pijshëm dhe së paku dy WC mobile (nëse nuk ekziston nyja sanitare) 
dhe kontejnerin për mbeturina, 

- Sygjerohet që klubi organizativ të bëje sigurimin e zyrtareve sportivë, kujdestarëve, publikut dhe 
demat tjera eventuale ndaj palëve të treta. 

- Mbylljen e pistës nga qasja e automjeteve civile, përveç atyre të garuesve, dhe automjetin për hapjen 
dhe mbylljen e pistës për komunikacion publik. 

Neni 11 -  Klasat dhe grupet 
 

KLASA Vëllimi Grupi Pesha minimale 

    1 Deri ne 1400 ccm E1 690 kg 

    2 Deri ne 1600 ccm E1 820 kg 

    3 Deri ne 2000 ccm E1 950 kg 

   4 Gr-5 mbi 159 PF Sipas PF 

   5 Gr-4 PF 120 deri ne 159 PF Sipas PF 

   6 Gr-3 PF 80 deri ne 119 PF Sipas PF 

   7 Gr-2 PF 40 deri ne 79 PF Sipas PF 

   8 Gr-1 PF 15 deri ne 39 PF Sipas PF 

   9 Single seater, E2 E2 Sipas PF 

 
Klasat 1, 2 dhe 3 janë të vlefshme vetëm për veturat mbi 159 Performace Factor, ndërsa nëse PF e vuterës 
është nën 159 atëher vetura klasifikohet në grupin përkates sipas PF. 
 
11.2 Kampionati i Kosovës në auto garat në pistat malore shpallët për automobilat turistike dhe 

automjeteve të grupit E1, E2. 
 
11.3 Në klasat 1 deri 9 është e lejuar pjesëmarrja e të gjitha automjeteve të cilave u ka skaduar 

homologimi. 
 
11.4  Automjetët nga grupi E1, E2 do të vozitën sipas dispozitave të Anexit “J” te FIA-së. 
 
11.5  Automjetët e klasve (4,5,6,7,8,9) do të vozitën sipas dispozitave të FIA-së për Performance Factor 
 
11.6 Garuesit vetëm një herë gjatë sezonës mund t’i ndërrojnë grupet ose klasat. 
 
11.7 Cila do qoftë formë e nxehjes së gomave para startit është e ndaluar dhe do të sanksionohet me 

dënim me gjobë në shumë prej 100 euro, kurse në varshmëri prej peshës së kundërvajtjes mund të 
shkoj deri në përjashtim. 

 
11.8 Në rast të shqiptimit të gjobës në të holla ajo duhet të paguhet nga ana e garuesit ose klubit më së 

largu deri në fillim të vozitjes së parë, në të kundërtën nuk do të lejohet starti garuesit të dënuar. 
 
11.9 Në një garë garuesi mund të marrë pjesë vetëm në një (1) klasë. 
 
Neni 12- Kushtet per Vozitës  
 
12.1 Pjesëmarrje në gara për Kampionatin e Kosovës kanë të drejtë të gjithë garuesit të cilët posedojnë 
 
-     Licencën valide të FASK-ut për vitin vijues, përkatësisht te kategorisë B për klasin I, kurse të kategorisë 

A për klasat tjera, 

-  Certifikatën mjekësore jo më e vjetër se gjashtë muaj, fletëparaqitjen e vërtetuar për pjesëmarrje në 
garë, 

- Policën e sigurimit të jetës për pjesëmarrje na garë me shumë jo më të vogël se 10,000€ në rast të 
vdekjes dhe 20,000€ në rast të invaliditetit të përhershëm dhe pagesën e tarifës se parapare për 
pjesëmarrje në garë nëse aplikohet nga organizatori. 

 
12.2  Gjatë stervitjeve dhe garës është e obliguar përdorimi i helmetave, hansit, kombilizoneve garuese, 

rripave të sigurisë, dorezave mbrojtëse pa zgavra për gishtërinj, atlete sportive të vozitjes.  
 
12.3  Pajisjet duhet të jenë te homologuara sipas standardeve të FIA-së për auto sport (lejohen te jene me 

afat te skaduar). Kontrolli kryhet gjate kontrollimit teknik dhe në hapësirën e para startuese deri në 
hyrjen e parkingut të mbyllur, pas kryerjes së stervitjeve ose garës.  

 
12.4  Është i ndaluar stervitja, njohja e pistës dhe prania e garuesit me automjet garues në shteg, nga 

fillimi i kontrollimit teknik deri te stervitjet zyrtare, si dhe çdo lloj aktiviteti në shteg deri në 
përfundim të garës. Drejtori këtë kundërvajtje e sanksionon me gjobë në të holla në shumë prej 
100€ me mundësi të përjashtimit të garuesit nga gara. 

 
12.5  Rrypat e sigurisë duhet të vendosen kurë automjetet lëvizin në kolonën e organizuar. Në rast të mos 

përmbajtjes Drejtori i garës do ta dënoj garuesin me gjobë në të holla prej 50€. 
 
12.6 Të gjithë garuesit janë të obliguar që të jenë prezentë në mbledhjen me garuesit (brifing), si në 

stervitje ashtu edhe në garë.  
- Në rast të mos ardhjes, ne brifing, garuesi do të dënohet nga ana e Drejtorit të garës me 50€.  
- Në rast të vonesës, garuesi do të dënohet nga ana e Drejtorit të garës me 30€. 

 
12.7 Nëse dënimet e shqiptuara nuk paguhen nuk do të lejohet starti në stërvitje /garë. 
 
Neni 13 - Paraqitja ne Garë 
 
13.1  Secili garues i cili dëshiron të marrë pjesë në garë duhet ti paraqitet organizatorit në afat i cili është 

shënuar në Rregulloren e veçante të garës, e cila paraprakisht është e aprovuar nga ana e FASK-ut. 
 
13.2   Afati për paraqitjen e fletëparaqitjeve dhe pagesa e regjistrimit për garuesit duhet të ceket në 

rregullorën e vecantë të garës përkatëse. Nëse fletëparaqitja për garë ose pagesa e regjistrimit e 
parashtrohet pas këtij afati dhe/ose në vetë garën parashtruesi i fletëparaqitjes paguan shumën 
shtesë prej 50€. 

 
13.3   Nëse me Rregullore të veçantë të garave nuk është e përcaktuar afati i paraparë për paraqitje, 

organizatori nuk ka të drejtë te kërkojë pagesë shtesë nga garuesi. 
 
13.4   Fletëparaqitjen për garë dërgohet në adresën e organizatorit e cila është theksuar në Rregulloren e 

veçantë të garave. Organizatori është i obliguar që ta pranoj vetëm fletëparaqitjet e plotësuara të 
cilat arrijnë deri në afatin e theksuar.  

13.5  Nëse fletëparaqitja dërgohet me postë për datën e paraqitjes së fletëparaqitjes merret data e 
dorëzimit të fletëparaqitjes në postë. 

 
13.6   Origjinali i fletëparaqitjes, i dërguar me anë të e-mailit, me vulën e klubit amë së bashku me provën 

e pagesës së regjistrimit duhet të jenë dorëzuar organizatorit më së largu në verifikim. 
 
Neni 14 - Numrat Startuese dhe Reklamat  
 
14.1  Secili pjesëmarrës në garë duhet ta ketë numrin startues. 
 
14.2 Numrat mund të jenë prej 2 deri në 999. Secili garues ka të drejtë që ta zgjedhë numrin e vet 

startues. 
 
14.3  Përjashtim nga kjo, është numri startues 1.  
 
14.4 Garuesit të cilët nuk kanë vozitë në sezonin paraprake, ose dëshirojnë që numrat startues ti 

ndërrojnë mund ti zgjedhin tre të dëshiruar por jo ato qe janë të dhënë garuesve tjerë. Afati për 
paraqitje për numrat startues është 30 ditë para garës së parë në sezonë. 

 
14.5  Fletëparaqitjet dërgohen në sekretari@fask-ks.org. Në rast që dy garues zgjedhin numrin e njëjtë 

atëherë përparësi ka ai i cili i pari e ka dërguar fletëparaqitjen. 
 
14.5  Në sezonin garues të Kampionatit të Kosovës në një vit kalendarik garuesit janë të obliguar që ti 

bartin numrat e njëjtë startues në garat rrethore dhe malore. Njëherë numri i marrë startues nuk 
mund të ndërrohet gjatë sezonit garues. 

 
15.6 Numrat startues në automjetin garues gjenden në: 

- xhamat e majtë dhe të djathtë anësor (numri është i gjatësisë 20 cm dhe gjerësisë prej 2.5 cm. 
Fonti është Arial), 
- xhamin e përparmë (numri i gjatësisë 14 cm me trashësi të linjës prej 2 cm, fonti është Arial), 
- xhamin e prapme (numri është i lartësisë 14 cm me trashësinë e linjës prej 2 cm, fonti 
ështëArial). Ngjyra e këtyre numrave duhet te jete florocente e portokalltë 

14.6  Nën numër në anët anësore të prapme të xhamit shënohet mbiemri (emri opocional) i garuesit me 
shkronja te gjatësisë prej 10 cm, fonti Arial 
 
14.7  Në xhamin e përparmë mund të shkruhet mbiemri ose emri i garuesit nën numrin me shkronja të 
madhësisë 8cm. 
 
14.8  Ngjyra për emrin ose mbiemrin në të dy vendet është e bardhë. 
 
14.9 Numri në dyer është opsioni i organizatorit Dimensioni i tij është 67cm me katror të zi 15cm në 

pjesën e përparme të etiketës me numër të lartësisë 14cm 
 
14.10 Në xhamin e përparmë nuk guxon të bartet kurrfarë reklame. Përjashtim është shiriti – reklama e 

sponzorit të Kampionatit/Klasës të cilën e siguron FASK në pjesën e epërme të xhamit (e ngjitur 
sipas gjerësisë) e cila nuk guxon të jetë më e madhe se 15 cm. 

14.11 Nëse FASK siguron reklamën garuesit në xhamin e përparmë duhet ti bartin, në të kundërtën nuk do 
të pranohen në garë. 

 
14.12 Garuesit në automjete duhet ti bartin edhe reklamat të cilat i siguron organizatori dhe të cilat i ka 
paraparë me Rregullore të veçantë të garave. 
 
14.13 Në rast se garuesi e refuzon që ta bartë reklamën e organizatorit, është i obliguar që organizatorit 

t’ia paguaj 100€, për çdo reklamë të refuzuar. 
 
14.14 Garuesve u lejohet që në automjete të vejnë reklama me kusht që ato të janë në pajtim me 

dispozitat ligjore të reklamimit në Kosovë. 
 
Neni 15- Shikimi dhe verifikimi teknik.  
 
15.1 Shikimi teknik dhe verifikimi mund të bëhet në ditën para trajnimit sipas programit të cilin e 

përcakton organizatori i garës me Rregullore të veçante të garës. Organizatori mund të parasheh që 
pranimi teknik dhe verifikimi të bëhet në ditën para mbajtjes së trajnimit, mirëpo është i obliguar që 
të përcaktoj se i njëjti do të kryhet edhe në vetë ditën e mbajtjes së trajnimit, çka duhet theksuar në 
Rregulloren e veçantë të garës.  

 
15.2  Shikimi teknik dhe verifikimi duhet të janë të kryera dy orë para orarit të paraparë të fillimit të 

trajnimit. Organizatori mundet që në programin e garës së shpallur në Rregulloren e veçantë ta 
parasheh orarin e shikimit dhe verifikimit teknik sipas klasave/grupeve. 

 
15.3   Mos përmbajtja e orarit të përcaktuar, si dhe vonesa mbi 30 minuta dënohet më 30€. Garuesit të 

cilët nuk paraqitën në këtë afat dhe/ose nuk e paguajnë dënimin për vonesë nuk do të pranohen në 
garë. 

 
15.4  Komisioni verifikues kontrollon tërë dokumentacionin e garuesit të paraparë në nenin 12 të kësaj            

Shtojce. 
 
15.5  Automjetet në pranimin / kontrollin teknik vijnë me numrat e vendosur startues dhe me shenja tjera 

të përcaktuara dhe plotësisht të përgatitur për garë. 
 
15.6  Secili automjet garues duhet ta ketë librin teknik të FASK-ut me shënime te sakta për automjetin 

garues. 
 
15.7 Gjatë Kontrollimit teknik, në mënyrë vizuele kontrollohet rregullsia e automjetit, si dhe pajisjeve tjera 

dhe të sigurisë të parapara me rregulloret ndërkombëtare të FIA-së, si dhe me dispozitete kësaj 
shtojce. 

15.8  Me rastin e kontrollimit teknik, garuesi është i obliguar që Komisionit teknik  t’ia venë në shikim librin 
teknike dhe dokumentet tjera të parapara për automjetin, si dhe pajisjen e sigurisë. 

15.9  Rrypat e sigurisë, kombilizoni, patikat, dorrezat, helmeta, hansi, duhet të jenë të homologuara, (per 
kampionatin Nacional, pranohen paisjet e homologuara me datë të skaduar). 

 



 
 

   

 
FASK - SHTESA  E  RREGULLORËS  PËR  AUTO GARAT NË PISTAT MALORE                          Faqe 11 nga 20 

15.10 Përdorimi i "HANS"-it të aprovuar nga FIA ështe obligative. 
 
15.11 Gjithashtu Komisioni teknik i organizatorit mund ti mbaj të gjitha dokumentet lidhur me automjetin  

garues deri në fund të garës, përkatësisht deri në aprovimin e rezultateve zyrtare.  
 
15.12 Nëse gjatë garës ka ardhë deri te dëmtimi i automjetit, i njëjti detyrimisht duhet të regjistrohet në 

librin teknik me vërejtje, kurse garuesi është i detyruar që në garën e radhës automjetin ta bjen në 
gjendje të rregullt të cilin do ta kontrolloj Komisioni teknik në prani të obligueshëm të Komisionarit 
teknik. 

 
15.13 Në pranimin teknik, organizatori është i obliguar që ta ketë peshoren e cila është pronë e FASK-ut. 
 
15.14 Matja nuk është e detyruar, mirëpo garuesit mund ta kontrollojnë peshën e automjeteve të tyre për 

kontrollet personale. 
 
15.15 Secili klub mund, për garuesit e vet në Kontrollimin teknik në klasë ta paraqes automjete rezervë 

dhe motora, me kusht se automjeti të jetë i të njëjtës klasë, për të cilën duhet të posedoj librin 
teknik. 

 
15.17 Automjeti rezervë nuk mund të jetë automjeti më të cilin dikush veç është lajmëruar për garë. 
 
15.18 Automjetet rezervë dhe motorët të cilët janë pranuar në garë, duhet të jenë në parkingun e servisit, 

nëse nuk janë në përdorim dhe duhet në mënyrë të përshtatshme të jenë të shenjuar.  
 
15.19 Automjeti rezervë ose motorin në stervitje dhe garë mund ta përdor vetem garuesi i cili e ka 

paraqitë. 
 
Neni 16- Zona e Boxit / Servisit  
 
16.1   Pas kontrollimit të kryer teknik, automjetet vendosën në Box / zone te sevisit sipas rradhitjes dhe 

nuk mund të braktisën deri te fillimi i stervitjeve.  
 
16.2  Shpejtësia maksimale e automjetit në Hapsiren e Box-it / zona e servisit është max 30 km/h.  
 
16.3   Për tejkalimin e shpejtësisë në komplet hapsiren prej e parkingut te servisit - Boxit para startit e deri 

te vija e startit, Drejtori i garave, shqipton dënimin me  gjobë në shumë prej 30€ - 100€ në varësisht 
nga ajo se sa është tejkaluar shpejtësia 

 
16.4   Me qëllim të mbrojtjes se mjedisit, është e obligueshme përdorimi i ceradave të padepërtueshme 

nën automjete të madhësisë minimale (3x4) m. Mungesa e saj do të dënohet më 50€. 
 
16.5   Pas stervitjeve të mbajtur me matje të kohës, të gjithë garuesit janë të obliguar që automjetet e tyre 

në kolonë të organizuar ti sjellin në zonën e sersvisit/Boxit, ku mund ti kryejnë riparimet dhe 
përshtatjet e automjeteve të tyre deri në kohën të cilën e përcakton organizatori.  

16.6   Pas skadimit të asaj kohe të lejuar, të gjithë garuesit, mekanikët dhe personat tjerë duhet ta 
lëshojnë zonën e servisit, dhe serish mund të kthehen në zonën e servisit në kohën e lejuar të cilën 
organizatori do ta caktoj.  

 
16.7  Për atë kohë organizatori është i obliguar që të siguroj rojën e të gjitha automjeteve.  
 
16.8   Automjetet të cilat e dalin prej zones se servisit - parkingut në kohëzgjatje të paraparë gjer te starti i 

gares, do të evidentohet dhe do të konsiderohen sikur e kanë lëshuar garën, kurse garuesit e atyre 
automjeteve do të sanksionohen me inicimin e procedurës disiplinore. 

 
16.9   Në rast se garuesi heqë dorë nga gara e mëtutjeshme, është i obliguar që Drejtorit të garës t‘ia 

kërkoj lejen e daljes dhe lëshuarjes së parkingut, në të kundërtën do të konsiderohet se me dëshirën 
e vet e ka lëshuar garën dhe kundër tij do të inicohet procedura disiplinore. 

 
16.10  Përjashtimisht mund të lejohet dalja e automjetit nga parkingu, në kërkesën me shkrim të garuesit, 

mirëpo vetëm në rast se prishja është e asaj natyre që nuk mund të riparohet në parkingun e 
servisit. 

 
16.11 Lejen për dalje nga parkingu i servisit e jep Drejtori i garës në pajtim me Komisionarin teknik të 

garës.Pas kthimit te automjetit duhet te bëhet kontrollimi i jashtëzakonshëm teknik i cili paguhet në 
shumë prej 50€. 

 
Neni 17 -Stërvitjet/ Treningu  
 
17.1  Organizatori është i obliguar që ta mbajë stervitjet një ditë para garës. Stervitja përbëhet nga dy 

vozitje  dhe në të dy vozitjet matet koha.  
 
17.2  Sipas kohës më të mirë nga vozitja e parë ose e dytë caktohet radha e startit në garë.  
 
17.3   Në rast se ndonjëri garues nuk ka startu në stervitje dhe nuk ka kohën e matur, mund t’i lejohet 

starti në gare pas të gjithë garuesve me kohën e matur në klasën e vet, kurse në rast se në të njëjtën 
klasë ka më tepër asi garueses, renditja e startit do të përcaktohet sipas numrit më të vogël 
startues.  

 
17.4   Garuesit të cilët nuk kanë startuar në stervitje nuk kanë të drejtë pjesëmarrjeje në garë përveç me 

leje  të Komisionit sportiv. 
 
17.5  Orari i stervitjeve sipas klasave propozohet nga organizatori, kurse e miraton Komisioni sportiv. 
17.6  Organizatori është i obliguar që orarin ta publikon në tabelën e shpalljeve. 
 
17.7   Garuesit në stervitje startojnë në kuadër të klasës së vet sipas numrave startues në distancë prej 60 

sekondave, me kusht që distanca në mes dy klasave është prej 1 deri në 2 minuta. Drejtori i garës 
duhet të ketë pëlqimin e Komisionit sportiv për startimin e automjeteve në intervale më të shkurtër 
se 60 sekonda. 

17.8  Në rast të pamundësisë së startimit sipas renditjes se aprovuar ne klasë, për shkak të prishjes së 
automjetit, garuesi ka të drejtë që të starton i fundit, por vetëm në kuadër të klasës së vet. 

 
Neni 18 - Matja e kohës  
 
18.1  Matja e kohës bëhet me pajisjet e FASK-ut. Me anë të pajisjeve elektronike, përmes fotoqelive, në 

mënyrë automatike e regjistrojnë kohën në instrumente me trake me saktësinë prej 1/1000 sekonda. 
 
18.2   Fotoqelitë në start dhe cakë vendosën, mbi vijat startuese, përkatësisht të cakut. Në start 

automjetet vendosën 1 m para linjës startuese. 
 
18.3  Vozitësi mund ta startoje vetëm atëherë kur e merr shenjën për start nga funksionari sportiv. 
 
18.4   Funksionari sportiv në start me zë do t’ia komunikoj për 30 sekondat e ngelur deri në start, pastaj 

15, si dhe 10 sekonda, kurse të 5 sekondat e fundit do ti numëroj një nga një. Në momentin kurë 
mbarojnë sekondat e fundit, funksionari sportiv jep shenjën për start me flamurin startues. Me 
marrjen e shenjës për start, garuesi starton pa kurrfarë vonese dhe është i obliguar që me automjet 
më së voni 5 sekonda nga shenja e dhënë për start të kaloj përmes linjës startuese, kurë fillon të 
rrjedhë koha e tij zyrtare e vozitjes.  

 
18.5  Nëse nga shkaqet teknike në kohën e paraparë automjeti nuk e ka kaluar vijën startuese, 

përkatësisht nuk ka filluar matja e kohës, automjeti mund ta përsëris startin, për çka vendos gjyqtari 
në start. 

 
18.5.1 Çdo veturë që me lëvizje e ka ndërprerë aparatin e matjes së kohës, do të konsiderohet se ka 

startuar, dhe nuk do të jepet një startim i dytë. 
 
18.6   Nëse starti është me semaforin startues, funksionari ia komunikon garuesit në cilin minutë starton. 
 
18.7   Starti i automjetit garues është me motor të ndezur dhe atë nga vendi. Starti para dhënies së 

shenjës (starti i parakohshëm), si dhe starti i cili për shkak të skadimit të 5 sekondave nga shenja e 
dhënë për startim dënohet si start i gabuar. 

 
Neni 19- Mbarrëvajtja e garës  
 
19.1  Orarin e garës sipas klasave, e propozon organizatori, kurse e miraton Komisioni i sportiv. 
 
19.2  Starti i automjeteve është me motor te ndezur dhe atë nga vendi. Garuesit startojnë sipas kohëve 

më të mira të arritura në trajnim, e në intervale prej 60 sekondash. Drejtori duhet ta ketë pëlqimin e 
Komisionit sportiv për startim në intervalin me te shkurtër se 60 sekonda. 

 
19.3  Në rast të prishjes së automjetit drejtpërdrejt para startit, garuesit mund t’i lejohet starti më së largu 

5 minuta pas automjetit të fundit në klasën e vet, kurse i njëjti është i obliguar që ta lajmëron 
funksionarin sportiv të startit dhe Drejtorin e garës. 

19.4  Gjatë kohës së startit, është e obligueshme të vëhet kamestra pas rrotave të prapme të 
automjetitgarues. 

 
19.5  Në mes të klasave duhet të ekziston pushimi kohor në startim prej 2 deri në 5 minuta. 
 
19.6  Kur janë vendosur flamujt e kuq, garuesit janë të obliguar që menjëherë dhe në mënyrë të sigurt ta 

ndalin automjetin garues, të qëndrojnë në automjete të lidhur dhe me helmetë dhe pas udhëzimeve 
të marshalleve të cilin ata e marrin nga drejtori, e dërgon automjetin garues pas automjetit të 
sigurisë, deri te starti. Nëse këtë procedurë nuk e respekton, garuesit do të përjashtohen nga gara. 

 
19.7   Starti i serishëm, do të lejohet vetëm garuesit i cili është ndalur në sinjalin e marshallit me flamurë 

të kuq.  
 
19.8   Lejen për start të serishëm e jep Drejtori i garës dhe garuesi serish do të startoj në fund të klasës së 

vetë.  
 
19.9  Nëse garuesi mundësinë e përsëritjes së vozitjes e refuzon dhe nuk është kthyer në pozicionin 

startues kur iu është ofruar kthimi në kuadër të klasës së vet ose jashtë saj, nuk i lejohem më 
startimi. 

 
19.10 Në startin e përsëritur garuesit nuk i lejohet që ta ndërroj gomat në automjet në krahasim me atë 

me të cilën ka startuar. 
 
19.11 Çdo kthim i automjetit në kahjen e kundërt nga drejtimi i vozitjes së garës rreptësisht është i ndaluar 

dhe tërheqë me veti përjashtimin nga gara nëse ka të bëjë me kthimin e qëllimshëm ose të 
vetëdijshëm. 

 
19.12 Në rast se gara, për shkak të ndryshimeve klimatike (shiut e të ngjashme) ndërpritet me vendimin e 

Komisionit Sportive dhe me pas me vendim tjeter fillon përseri gara, të gjithë vozitësit nga e njëjta 
klasë të cilët kanë garuar duhet të kthehen në start për vozitjen e sërishme. Kriteri për barazimin e 
kushteve është klasa e automjeteve, çka do të thotë së në rast të ndryshimit të kushteve 
atmosferike në shteg në kuadër të një klase e përsërisin vozitjen vetëm ata vozitës nga e cila klasë 
një automjet ka startuar. 

 
Neni 20 - Caku  
 
20.1  Caku i garës është fluturues. Në cakë gjendët funksionari sportiv, i cili me flamurë bardhë e zi 

(fushashahu) do ta finishoj secilin garues.  
20.2  Pas linjës së cakut organizatori është i obliguar që ta siguroj gjatësinë e mjaftueshme për ndalim të 

qetë dhe të sigurt dhe ftohjen e automjeteve në gjatësinë minimale prej 200 m. 

20.3  Pas vozitjes së përfunduar garuesit duhet ti përcjellin udhëzimet e gjyqtarit i cili mund të drejton  
automjetet në matjen e peshës, në zonën e servisit, hapësirën e kthimit dhe formimit të kolonës për 
kthimin në zonën e servisit ose parkingun e mbyllur – Parc ferme. 

 
20.4  Organizatori pas zonës për ndaljen e sigurt të automjetit garues është i detyruar që ta siguroj 

hapësirën për matjen e peshës së automjeteve. Matja e peshës e automjeteve do ta bëjnë sipas 
vendimit të Komisionit sportiv në marrëveshje me Komisionarin teknik. Nëse pesha është më e 
vogël se ajo e paraparë ose garuesi nuk paraqitet në matjen e peshës, garuesi fshihet nga plasmani. 
Këtë vendim e merr Komisioni Sportive i gares ndersa Drejtori i gares e shpallë së bashku me 
rezultatet e përkohshme. 

 
Neni 21- Parkingu i mbyllur – Parc ferme  
 
21.1  Pas garës së përfunduar, vozitësit janë të obliguar që automjetet e tyre garuese menjëherë pas 

kalimit përmes cakut, pa ndalje, ti qojnë në parkingun e mbyllur ku i lënë deri në mbarimin e afatit 
për parashtrimin e kundërshtimit. Nëse parkingu i mbyllur nuk është drejtpërdrejt pas cakut, 
organizatori duhet ta organizoj kontrollin e automjetit nga vija e cakut deri të parkingu i mbyllur.  

 
21.2   Në parkingun e mbyllur automjetet gjatë kohës dhe pas përfundimit të garës do ta kryejnë 

kontrollin teknik, sipas kërkesës së Drejtorit të garës, Komisionarit teknik dhe Komisionit teknik të 
organizatorit. 

 
22.3  Në rast të prishjes ose mungesës së karburantit, garuesi në afatin sa më shkurtër kohor duhet 

tainformoj funksionarin më të afërt, i cili do ta kryej mbikëqyrjen e automjetit derisa nuk 
arrinautomjeti i cili do ta bartë në parkingun e mbyllur. 

 
22.4  Nëse vozitësi nuk i dëgjon udhëzimet e gjyqtarit, që ta lëshoj kolonën e cila shkon në parkingun e 
mbyllur ose kryen disa ndryshime në automjet do të konsiderohet sikur nuk ka arritur në parking të 

mbyllur dhe do të fshihet nga plasmani. 
 
 
 
 
 
 
 
Neni 22 – Sinjalizimi 
 
22.1  Përdorimi i shenjave sinjalizuese me të cilat disponon vendi i gjyqtarit e cakton gjyqtari udhëheqësi i 

atij vendi ose Drejtori i garës. 

22.2  Në garat për Kampionatin e Kosovës shfrytëzojnë këto shenja sinjalizuese: 

 
Nr. R. Sinjali Flamuri Shenjimi 

 
1. 
 

Starti -Flamurit shtetëror në xhamin e 
përparmë 
 

 

 
Intervali para startues 
 

Ngritja e flamurit apo semafori Starti 

 
2. 
 

 
Flamuri i katërt 
 

 

Shenja se vozitësin e përcjellë 
automjeti më i shpejtë në 
distancë shumë të afërt dhe 
mund ta tejkaloj, ashtu që 
duhet ta lëshoj 

 
3. 
 

Flamuri i verdhë i palëvizshëm  
 

 

Paralajmëron rrezikun në shteg 

Flamuri i verdhë duke valëvitur 
 

Rreziku në pjesën e pistës, 
bëhuni të gatshëm që ta 
ndryshoni  trajektoren ideale 

 
4. 
 

 
Flamuri i gjelbër 
 

 

 
Pista e kalueshëm 

 
5. 
 

 
Flamuri i verdhë me shirita të kuq 
vertikal 
  

 
Vaji i derdhur në shteg – rrugë  
rrëshqitëse 

 
6. 
 

 
Flamuri i kuq 
 
(Flamuri i kuq tregohet ekskluzivisht 
sipas urdhrit të Drejtorit të garës.) 

 

 
Shenja për ndaljen momentale 
dhe përfundimtare 

 
7. 
 

 
Flamuri bardhë e zi (fushë shahu) 
 

 

 
Caku 

 
 
Neni 23 - Qasja e Personave Zyrtare  
 
23.1  Organizatori është i obliguar që të siguroj shenjat zyrtare për personat zyrtar, për mekanikët dhe 

udhëheqësit e ekipeve të cilat marrin pjesë në gara. Këtyre personave u lejohet qasja në parkingun 
e servisit. 

23.2  Shenjat zyrtare nga paragrafi paraprakë organizatori është i obliguar që t’ua siguroj per të gjithë 
anëtarëte FASK-ut si dhe mysafirëve të tyre të cilët marrin pjesë në garë, e të cilët i paraqiten 
organizatorit. 

Neni 24 - Ndarja e Shpërblimeve  
 
24.1   Në secilën garë për Kampionatin e Kosovës, organizatori është i obliguar që garuesve me licencën 

eFASK-ut tu ndaj kupa për zënien e vendit të parë, dytë dhe të tretë në plasmanin e përgjithshëm, të 
gjitha klasave, klubeve dhe ekipeve të sponsorëve. 

 
24.2  Në secilën garë në të cilën vozitet edhe për kampionatin e hapur, organizatori është i obliguar që 

vetëm shoferëve të ASN-ve tjera t‘ua ndaj kupën për zënien vendit të parë deri në të tretin në 
plasmanin e përgjithshëm dhe klasave. 

 
24.3  Ndarja e kupave duhet të bëhet më së voni 60 minuta pas përfundimit të seancës së fundit të 

Komisionit sportiv. Në ceremoninë e ndarjes se kupave garuesit duhet të jenë me kombilizona 
garues dhe atlete. 

 
Neni 25 -Kundërshtimet 
 
25.1  Kundërshtimet parashtrohen menjëherë, e më së voni 30 minuta pas shpalljes së listës startuese dhe 

rezultateve të përkohshme të trajnimit ose garës, Drejtorit të garës ose personit të cilin ai e 
autorizon. 

 
25.2  Organizatori i garës është i obliguar që në Rregulloren e veçantë të garës të shënoj personin dhe 

vendin ku do të pranohen kundërshtimet. 
 
25.3  Ankesat te cilat kërkojnë verifikimin e karakteristikave teknike të automjeteve, kërkohet te 

paguhetdepozita prej 50€ e cila do të kthehet në rast të ankesës së arsyeshme. 
 
25.4  Ankesa në lidhje me verifikimin teknik dhe përputhshmërinë teknike të automjetit, duhet të 

dorëzohet Drejtorit së bashku me depozitën që do të përcaktohet nga ana e komisionarit teknik me 
cmimoren e përcaktuar për llojin përkatës të ankesës. 

 
25.5  Ankesa për verifikimin e peshës të cilat janë shpallur së bashku me rezultatet e përkohshme, 

bashkëngjitet paradhënia në shumë prej 50€, nëse kontrolla bëhet në peshoren të cilin e ka siguruar 
organizatori në shteg. 

 
Neni 26 - Dispozitat Ndëshkuese  
Për shkeljen e rregullave dhe dispozitave garuesit mund të sanksionohen nga ana e Drejtorit të garës, 
Komisionit sportiv dhe Komisarit teknik. 
 
26.1.  Garuesit nuk do ti lejohet starti në rast të: 
26.1.1.  Mungesës së dokumentacionit në verifikim ose kontrollimin teknik, 
26.1.2.  Mospagesës së dënimit të shqiptuar me gjobë, 
26.1.3.  Nëse shoferi është nën ndikimin e alkoolit ose mjeteve dehëse, 
26.1.4.  Shkeljen e cilido nen të rregullores së përgjithshme ose të veçantë. 

26.2.  Garuesi do të përjashtohet nga gara në rast se: 
26.2.1.  Pa autorizim e lëshon parkingun e servisit, 
26.2.2.  Mos ardhja në parc ferme pas trajnimit ose garës, 
26.2.3. Marrja e çfarëdo ndihme të palejuar gjatë trajnimit ose garës, 
26.2.4.  Daljes së paautorizuar nga parkingu i servisit dhe vozitja nëpër shteg me automjetingarues gjatë 

kohës prej fillimit të verifikimit e deri ne përfundim te garës, 
26.2.5. Pa rregullsi të madhe teknike. 
 
26.3. Dënimet me gjobë u shqiptohen garuesve për: 
26.3.1. Pranimit/kontrollimittë jashtëzakonshëm teknik ..........................................................................50€ 
26.3.2. Vonesa në mbledhje me garues – brifing, verifikim apo kontrollim teknik ....................................30€ 
26.3.4. Shkeljet në përdorimin e pajisjeve të sigurisë për garuesit (helmeta, kombinezoni, dorëzat dhe të 

ngjashme) – mos shfrytëzimi i rrypave kurë automjetet lëvizin në kolonën e organizuar.............50€ 
26.3.5. Mosardhja në mbledhjen e vozitësve – brifing ...............................................................................50€ 
26.3.6. Vonesa në start të stërvitjeve ose garës .........................................................................................50€ 
26.3.7. Start i gabuar -starti i parakohshëm i cili ka pasuar pas 5 sekondave nga shenja e dhënë.............50€ 
26.3.8. Tejkalimi i shpejtësisë në parkingun e servilit: 

1. Deri në 10 km/h..............................................................................................................30€ 
2. prej 10 deri në 30 km/h..................................................................................................50€ 
3. Përtej 30 km/h..............................................................................................................100€ 

26.3.9. Nga ana e Komisionarit teknik në kontrollin e kryer, janë vërtetuar riparime të vogla të palejuara në 
automjet të cilat nuk ndikojnë në përformans: sistemi për shuarje të zjarrit, ndërprerësi iqarkut elektrik 
dhe sinjalizimi, disqet më holla nga të paraparat dhe shenjave të obligueshme nëautomjet dhe të 
ngjashme......................................................................................................................................................50€ 
26.3.10. Mungesa e shtrojës (cerades)........................................................................................................50€ 
26.3.11. Ngrohja e gomave para startit.....................................................................................................100€ 
26.3.12. Mosrespektimi i sinjalizimit të treguar nga ana e funksionerëve sportiv në shteg, përveçflamurit të 
kuq.........................................................................................................................................................100€ 
26.3.13. Shkelja e dispozitave të rregulloreve sportive, shkeljet në garë të cilat nuk kanë pasojaserioze në 
vetë rrjedhën e garës, si dhe shkeljet e normave sportive të sjelljes të përmasave më tëvogla .............100€ 
26.3.14. refuzimi e bartjes së reklamës të organizatorit...........................................................................250€ 
 
26.4. Shlyerja nga plasmani dhe dënimi me gjobë u shqiptohet garuesve për: 
26.4.1. Mosrespektimin e flamurit të kuq.................................................................................................150€ 
 
26.5. Shlyerja nga plasmani dhe dënimi me gjobë u shqiptohet garuesve të cilëve nga ana eKomisionerit 
teknik me rastin e kontrollit teknik të automjetit të përcaktuar: 
 
26.5.1. Riparimet e palejuara të automjeteve të përmasave të imta të cilat nuk ndikojnë nëperformance 
dhe ate: filterat e tyre për ajër, masa ose lartësia e automjetit nën të lejuarën, gjurmat e rroteve, 
marrëdhënia e këmbyesit në shpejtësinë e parë, elementet e luhatjes, sistemi i frenimit, pneumatikët që 
nuk përshtatën, sistemi jo në rregull i shkarkimit gazrave dhe të ngjashme 
(vetëm në rast të një përmirësimi të imtë teknik, ne rast të më shumë përmirësimeve tëimta do të 
sanksionohet si riparime të përmasave të vogla) ......................................................................................100€ 

26.5.2. Riparimet e palejuara të automjeteve të përmasave të vogla, dhe atë: 
disariparime të imta, shkalla e palejuar e kompresionit dhe elementet e motorit, devijimi nga masat 
edhëna dhe rritja e vëllimit të motorit mbi 2%, marrëdhënia e shpejtësive në këmbyes dhe tëngjashme 
(vetëm në rast të një përmirësimi te vogël teknik, në rast të më shumë përmirësimevetë vogla do të 
sanksionohen si riparime të përmasave të mesme)...............................................................................150€ 
 
26.5.3. Riparimet e palejuara të automjeteve të përmasave të mesme, dhe atë: 
disa riparime të vogla, marrëdhënia e shpejtësive të pa lejuara në këmbyes dhe diferencial, bllokadat në 
diferencial – shper (nëse nuk është e lejuar), diferenciali i pa homologuar, devijimi nga masat e dhëna dhe 
rritja e vëllimit të motorit deri në 5 % dhe të ngjashme (vetëm në rast të njëpërmirësimi të mesëm teknik, 
në rast të më shumë përmirësimeve të mesme do të sanksionohetsi riparime të përmasave të 
mëdha)...................................................................................................................................................250€ 
 
26.6. Shlyerja nga plasmani dhe dënimi kohor – ndalimi i pjesëmarrjes në një garë dhe dënimi me gjobë u 
shqiptohet garuesve të cilëve nga ana e Komisarit teknik me rastin e kontrollit teknik të automjetit janë 
përcaktuar: 
26.6.1. Riparimet e vëllimit më të madha, dhe atë: 
disa riparime të vëllimit të mesëm dhe rritja evëllimit të motorit më shume se 5 % ..............................300€ 
26.6.2. Në cilëndoqoftë mënyrë pengimi i kontrollit të automjetit........................................................ 400€ 
 
26.7. Dënimet të cilat shqiptohen në rastin e përsëritjes së kundërvajtjes teknike 
Nëse në automjet gjatë sezonës garuese tek i njëjti garues sipas konstatimit të Komisionit teknikdhe/ose 
Komisionarit teknik sërish konstatohen cila do qoftë kundërvajtje teknike e përfshirë me këtë nen, garuesit 
i shqiptohet dënimi kohor dhe me gjobë dhe atë për: 
26.7.1. përsëritja e parë,e shtuar për.........................................................................................................50% 
26.7.2. përsëritja e dytë, e shtuar për.......................................................................................................100% 
26.7.3. përsëritja e tretë..................................................................................inicimi i procedurës diciplinore. 
 
26.8 Të gjitha dënimet në vet garën të cilat i shqipton Drejtori i garës duhet të jenë të shpallura 

nërezultateve te përkohshme të trajnimit ose garës. 
 
26.9  Për dënimet e shqiptuara, Drejtori i garës i raporton Komisionit sportiv të garës, kurse të gjitha 

dënimet e shqiptuara duhet të futën në procesverbalin e seancës së Komisionit sportiv të garës. 
Kryetari i Komisionit sportiv të garës është i obliguar që në afat prej 72 orësh pas përfundimit të 
garës me shkrim ta njoftoj Sekretarin e FASK-ut për dënimet e shqiptuara dhe të paguara në garë. 

 
26.10 Në dënimin e shqiptuar, nga ana e Drejtorit, vozitësit kanë të drejtë kundërshtimi Komisionit sportiv 

të garës në afatin e paraparë për kundërshtime në rezultatet e përkohshme.  
 
26.11 Në të gjitha dënimet e shqiptuara, nëse i shqipton Komisioni sportiv i garës, vozitësit kanë të drejtë 

ankese Këshillit ekzekutiv të FASK-ut në afat prej 5 ditësh nga seanca e Komisionit sportiv në të cilën 
është shqiptuar dënimi. 

 
26.12  Nëse është parashtruar kundërshtimi për rregullsinë teknike të automjetit, sipas urdhrit të 

Komisionit sportiv të garës, Komisionari Teknik është i obliguar që ta kryej verifikimin, dhe 

konstatimin t’ia dërgon Sekretarit të FASK-ut në afat prej 72 orësh nga shpallja e rezultateve zyrtare 
të garës. Sekretari i FASK në afatprej 5 ditësh nga pranimi i konstatimit e dërgon atë parashtruesit të 
kundërshtimit dhe garuesit për të cilin është parashtruar kundërshtimi. Vendimi i Komisionit teknik 
është përfundimtarë. Kryetari i Komisionit tekniktë FASK-ut, nëse është e nevojshme, ia paraqet 
fletëparaqitjen Gjyqtarit disiplinor. 

 
26.13 Dënimet e shqiptuar me gjobë paguhen në llogarinë e FASK-ut, në afat prej 5 ditësh, e më së largu 

deri verifikimin në garën vijuese. Vozitësi i cili nuk i ka përmbush detyrimet financiare nuk ka të 
drejtë pjesëmarrjeje në garën vijuese, derisa të përmbush të njejtin. 

 
Neni 27 Dispozitat përfundimtare 

E drejta e interpretimit/shpjegimit të kësaj Shtese në garë është në kompetencën e Komisionit 
sportiv të garës, kurse jashtë garës është në kompetencë e Bordit ekzekutiv të FASK-ut. Kjo Shtesë e 
rregullores është aprovuar nga Bordi ekzekutiv i FASK-ut dhe vlen nga data nxjerrjes së të njëjtës 
deri në nxjerrjen e Shtesës së re të rregullores. 

 

 

 
 
FEDERATA E AUTO SPORTEVE TE KOSOVES 
 
 
 
 
 
 
 


